
План-канспект урока беларускай мовы, праведзенага ў 8 класе настаўніцай Мошчынай Т.А.

Урок:  Прыгажосць роднай зямлі.
 (падагульненне і сістэматызацыя ведаў па тэме “Аднасастаўныя сказы”) – слайд 1
Мэты ўрока: 

адукацыйныя: дапамагчы падагуліць і сістэматызаваць веды пра аднасастаўныя сказы, удасканальваць уменні адрозніваць віды аднасастаўных сказаў па сэнсавых і граматычных прыметах;

развіццёвыя: стварыць умовы для выяўлення авалодання вучнямі неабходнымі ведамі і ўменнямі па тэме, паказаць практычнае прымяненне тэарытычных ведаў на прыкладах з мастацкай літаратуры, паспрабаваць далучыць да творчасці – напісання ўласнага мастацкага твора;

выхаваўчыя: выхоўваць жаданне бачыць прыгажосць навакольнага свету, развіваць эстэтычны густ, уменне даваць самаацэнку сваёй дзейнасці
Абсталяванне:  камт’ютэр, прэзентацыя, афармленне дошкі (эпіграф, інструктаж работы на ўроку), раздатачны матэрыял, карткі дзейнасці вучняў, этапы рабоы вучняў на ўроку.

Ход урока

Эпіграф:

Тут трэба ля гэтых азёр нарадзіцца,
І слухаць гаворку, і бачыць зару,

Каб сэрцам і доляй навек прычасціцца

К табе, мая чыстая Белая Русь.
                                                                                              Уладзімір Карызна

Гучыць песня “Мой родны кут” (слайды 2,3)
1. Уступнае слова настаўніка.

 (слайды 4,5)Узгадайце прыгожыя малюнкі прыроды роднай зямлі. Колькі хараства, таямнічасці, чароўнасці захоўвае Беларусь. 
 (слайд 6)Эпіграфам да сённяшняга ўрока я ўзяла словы Уладзіміра Карызны (зачытваю). Асэнсаванне себе як грамадзяніна, часткі сваёй краіны пачанаеецца з умення бачыць прыгажосць роднага краю. А дапамогуць нам у гэтым мастакі слова – беларускія пісьменнікі.   

 (слайд 7)Мы з вамі здзівімся вашым ведам па тэме “Аднасатаўны сказ”. Дзеля гэтага выканаем розныя тыпы заданняў, а вынікі адзначым у картцы дзейнасці. Затым знойдзем адказ на пытанне: “Роля аднасастаўных сказаў у маўленні”. І нарэшце, выцягнем з таямніц вашых здольнасцей штосьці надзвычай каштоўнае – паспрабуем абудзіць ў сабе творцу. 
Давайце ўзгадаем, якія веды нам спатрэбяцца на сённяшнім уроку? Што мы павінны ведаць і ўмець?

 (слайд 8) Ведаць:

-паняцце “Аднасатаўны сказ”

- віды аднасастаўных сказаў

- віды выражэння галоўных членаў.

Умець:

-вызначыць від аднасастаўнага сказа,

- ужываць такія сказы ў маўленні.

Зразумела, каб стаць творцам, вам неабходна пераадолець некалькі выпрабаванняў.

2. Інструктаж (знаёмства з ходам работы, з матэрыяламі, патрэбнымі на працягу ўрока) – слайд 9
Вы бачыце перад сабой картку дзейнасці, у якой указаны этапы вашай работы. Для таго, каб трапіць у “Творчую лабараторыю”, неабходна атрымаць “Допуск” (выканаць уводны тэст). На этапе “Тэарытычная лабараторыя” вам неабходна будзе ўзнавіць тэарытычныя веды па сённяшней тэме і запоўніць табліцу. Наступны этап – “Апошні экзамен”. Тут вы будзеце вызначаць аднасастаўныя сказы пэўнага віду. Не забывайце вынікі сваёй працы ўносіць у картку дзейнасці. Апошні этап – гэта “Творчая лабараторыя”. Там вы паспрабуеце свае сілы ў напісанні японскага верша сінту. Працаваць вы будзеце ў парах. Спадзяюся, што вы знойдзіце правільныя словы-ацэнкі, каб вашаму калегу хацелася дасягнуць найлепшых вынікаў.  Дапамога настаўніка – па неабходнасці. Поспехаў вам.
3. Уводны тэст. (слайд 10)
У час выканання – слайды 11,12,13,14
Варыянт 1

А) пэўна-асабовы

Б) няпэўна-асабовы

В) абагульнена-асабовы

Г) безасабовы

Д) назыўны

1. Рана ўстанеш – многа зробіш.

2. Праўду нам не сказалі.

3. І дыхнула лёгка і соладка парнасцю ад цёплага пяску.

4. Вось і станцыя.

5. Сем разоў адмерай – адзін адрэж.

6. Вось апошні паварот.
7. Дзякую вам за добрыя словы.
Варыянт 2

А) пэўна-асабовы

Б) няпэўна-асабовы

В) абагульнена-асабовы

Г) безасабовы

Д) назыўны

1. У дзверы пакоя нясмела пастукалі.

2. Усюды было спакойна і ціха.

3. Па зімніку проста едзем да ракі.

4. Праўду ў кішэнь не схаваеш.

5. Было запалена вогнішча.

6. Не пусцім агонь да парога.

7. Выбух дружнага маладога смеху.

Вынікі:
За кожны правільны адказ – 1 бал. (слайд 15)
4. “Тэарытычная лабараторыя” – слайд 16
Выступленне вучня:

(слайд 17) Сказы, граматычная аснова якіх складаецца з аднаго члена, называюцца аднасастаўнымі. У залежнасці ад віду галоўнага члена аднасастаўныя сказы падзяляюцца на дзве группы: 1) з галоўным членам дзейнікам; 2) з гадоўным членам выказнікам. 

Да першай групы адносяцца назыўныя сказы. Гэта такія сказы, у якіх сцвярджаецца наяўнасць прадметаў ці з’яў. Галоўны член – дзейнік – звычайна выражаецца назоўнікам у форме назоўнага склону, зрэдку– спалученнем слоў. Прыклад: Вось і станцыя.
Пэўна-асабовымі называюцца сказы, у якіх выказнік абазначае дзеянне пэўнай, канкрэтнай асобы. Ён выражаецца дзеясловамі ў форме 1-й ці 2-й асобы адзіночнага ці множнага ліку цяперашняга і будучага часу абвеснага ці загаднага ладу. Прыклад: Не пусцім агонь да парога.
Няпэўна-асабовымі называюцца аднасастаўныя сказы, у якіх выказнік абазначае дзеянне няпэўнай або невядомай асобы. У такіх сказах выказнік выражаецца дзеясловам у форме 3-й асобы множнага ліку прошлага, цяперашнягя і будучага часу. Прыклад: Праўду нам не сказалі.
 (слайд 19) Абагульнена-сасбовымі называюцца сказы, у якіх выказнік абазначае дзеянне, што ў аднолькавай ступені адносіцца да кожнага, да любой асобы. Выказнік найчасцей выражаецца дзеясловамі 2-й асобы адзіночнага і множнага ліку цяперашнягаі будучага  часу абвеснага, а таксама загаднага ладу, радзей – формамі 1-й або 2-й асобы множнага ліку цяперашняга часу абвеснага ладу. Прыклад: Праўду ў кішэнь не схаваеш.
Безасабовымі называюцца сказы, у якіх дзеянне і стан не ўтвараюцца дзейная асобай. Галоўны член у такіх сказах выражаецца безасабовымі дзеясловамі. Прыклад: У гаі раптам пацямнела.
У час выканання – слайды 20,21,22,23

	віды сказаў
	што абазначае галоўны член
	выражэнне галоўнага члена
	прыклады 

	пэўна-асабовыя
	дзеянне пэўных асоб (я,ты,мы,вы)
	дзеясловы ў форме 1-й ці 2-й асобы адз. і мн. лікаў, цяп.,пр. ці буд. часу абв. ладу; дзеясловы щ форме 2-й асобы загаднага ладу
	Стаіш і ловіш гукі тыя, як гімн жыццю, хвалу вясне. (Я. Колас)

	абагульнена-асабовы


	дзеянне любой асобы
	дзеясловы 2-й асобы, адз. ліку цяп, буд. часу, абв. або загаднага ладу
	Птушку пазнаюць па палёце. (Прыказка)

	няпэўна-асабовы
	дзеянне няпэўнага кола асоб
	дзеясловы ў форме 3-й асобы мн. ліку цяп. або буд. часу; дзеясловы пр. часу мн. ліку 
	Паўночную частку Беларусі нездарма называюць краем блакітных азёр. (В.Вольскі)

	безасабовы


	дзеянне або стан, якія не залежаць ад асобы
	безасабовыя дзеясловы; словы катэгорыі стану; інфінітыў або яго спалучэнні з іншымі словамі
	Вясне так хочацца прысесці на сакавітую траву. (П.Панчанка)

	назыўны
	наяўнасць асоб, прадметаў, з’яў
	назоўнік у форме назоўнага склону
	Цішыня і вячэрняе сонца. Птушыныя бесклапотныя галасы і кветкі дзікіх ружаў. (Я.Брыль)


Вынікі: За кожны правільны адказ – 1 бал. (слайд 24)
5. “Апошні экзамен” – слайд 25
У тэкстах прапанаваных вершаў знайсці і вызначыць аднасастаўныя сказы. Варыянт 1 – назыўныя і безасабовыя, варыянт 2 – пэўна-асабовыя і безасабовыя. 
У час выканання – слайды 26,27,28,29

1)Лес і поле. Роўнае святло.
Кожны лісцік, як душа, свіціцца.

Колькі нас, няўважлівых, прайшло

Каля вас, авёс, чабор, ігліца…

Каля вас, жывыя карані – 

Вечнасці найноўшыя каралі…
Колькі вы душы і цеплыні
Людзям і нябёсам аддавалі!
                           Уладзімір Марук

· І гэтай зімою, відаць,не збяруся,

Каб хоць бы на тыдзень згубіцца ў снягах,

У белых, у светлых снягах Беларусі,

Нібыта ў сівых і завейных вяках…

                              Віктар Шпін

2)Я зноў на ліст перакладаю

З таемнай мовы ручаін,

Бяроз, напоўненых адчаем,

Самотных сцішаных рабін.

Лаўлю няўлоўную удачу,

Шукаю адпаведных слоў….

Я толькі сціплы перакладчык

Палёў прыдзвінскіх і лясоў.

                       Навум Гальпяровіч
· Вясновы снег душу сагрэе,
Мае сляды залье вада.

Хоць і нярана вечарэе,

А дня пражытага шкада.

                          Сяргей Грахоўскі

Выступленне вучня:  - слайд 30
Аднасастаўныя сказы даволі ўжывальныя ў маўленні. Пэўна-асабовыя сказы робяць выказванне дынамічным, лаканічным, даюць магчымасць пазбегнуць паўтору. Гэта мы назіраем з нашага прыкладу – урывак з верша Навума Гальпяровіча. (Лаўлю няўлоўную удачу, шукаю адпаведных слоў..) такія сказы вельмі часта выкарыстоўваюцца ў творах мастацкай літаратуры, у дыялогу, а таксама ў афіцыйна-дзелавым стылі.
Выкарыстанне няпэўна-асабовых сказаў пашырана ў гутарковай мове, ужываюцца яны і ў аб’явах. 

Абагульнена-асабовыя сказы шырока ўжываюцца ў мове прыказак.

Безасабовыя сказы ўжываюцца ў мастацкай літаратуры пры апісанні пачуццяў, адчуванняў чалавека, малюнкаў прыроды, навакольнага асяроддзя. Безасабовыя сказы можна таксама сустрэць і ў афіцыйных паведамленнях, аб’явах, на сходах.

Назыўныя сказы вельмі кароткія (лаканічныя) па форме. Яны шырока выкарыстоўжываюцца ў творах мастацкай літаратуры пры апісанні пейзажу, часу і месца дзеяння. Зручныя пры напісанні дзённікаў, рэпартажаў. Уладзімір Марук у сваім вершы выкарыстоўвае назыўныя сказы для апісання наваколля: Лес і поле. Роўнае святло.

Вынікі:  За кожны правільны адказ– 1 бал.(слайд 31)

ФІЗКУЛЬМІНУТКА. – слайды 32,33,34,35,36,37,38,3

6. “Творчая лабараторыя” – слайд 41
Верш з пяці радкоў – гэта сінту. Ён уяўляе сабой асаблівы від верша, што ўзнік у Японіі. Складанне сінту з’яўляецца спосабам апісання чаго-небудзь, і спосабам выражэння сваіх адносін да таго, што апісваецца.

Існуюць пэўныя правілы напісання сінту:

1-шы радок – слова, якое абазначае тое, што апісваееца (аб’ект, падзея, з’ява);

2-і радок – назіранне за тым, што апісваецце, праз адчуванне якой-небудзь мадальнасці (зрок, слых і г.д.);

3-і радок – думка, пачуццё або меркаванне пра тое, што апісваецца;

4-ы радок – яшчэ адно назіранне, якое выражана пры дапамозе іншай мадальнасці адчуванняў, адрознай ад выкарыстанай у другім радзе;

5-ы радок – сэнсавая прыкмета аб’екта апісання, якая выражана адным словам.

Вясна.

Усё абуджае ад сну.

Паданне кропель…

Пах зялёнай травы.

Хутка лета.

У час выканання – слайды 43,44,45,46

Вынікі: за напісанне сінту – 10 балаў  - слайд 47
7. Дамашняе заданне – слайд 48
Напісаць сачыненне-мініяцюру “Прыгажосць роднай зямлі” з выкарыстаннем аднасастаўных сказаў.

Слова настаўніка: ваша аднакласніца атрымала апераджальнае заданне і напісала сачыненне. Спадзяюся, што гэтая творчая работа дапаможа вам выканаць гэтае заданне. Давайце паслухаем. (слайд 49)
8. Падвядзенне вынікаў урока. – слайд 50
Слова настаўніка:  папрашу вас падлічыць свае балы, скласці і выставіць выніковую адзнаку. Калі вы атрымалі 22 балы – гэта “10”, 20 – “9”, 18 – “8”, 16 – “7”.
Рэфлексія: (слайд 51)
Закончы фразу:

Я на ўроку адчуваў(ла) сябе _______

Я зразумеў(ла), што________

Мне хацелася б ___________

Тэорыя – гэта__________

Творчасць – гэта_______

Слайд 52
Картка дзейнасці

вучня(іцы) 8 класа  __________________________________________

